
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 26-Ի ԹԻՎ 825-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 



	1. Արդարադատության նախարարություն
	11.02.2022թ․

	
	N 01/27.1/5879-2022

	1. ՀՀ արդարադատության նախարարության քրեակատարողական հիմնարկներում պահվող ազատությունից զրկված անձանց հիվանդությունների, դրանց պարբերականության, ինչպես նաև զարգացման միտումների վերլուծությունը ցույց էր տվել, որ առաջացել էր անհրաժեշտություն վերանայելու ՀՀ կառավարության 2006 թվականի մայիսի 26-ի N 825-Ն որոշմամբ սահմանված որպես խափանման միջոց ընտրված կալանքը կամ պատիժը կրելուն խոչընդոտող ծանր հիվանդությունների (խանգարումներ, վիճակներ) կողմնորոշիչ ցանկը (այսուհետ՝ Կողմնորոշիչ ցանկ)՝ դասակարգման մեջ որոշ հիվանդությունների ախտորոշումների փուլերի, ինչպես նաև ծանրության աստիճանների վերանայման  առումով: 
Հատկանշական է, որ Կողմնորոշիչ ցանկում խնդրո առարկա հարցերը քննարկելու, դրանց լուծմանն ուղղված քայլերը ներկայացնելու, ինչպես նաև դրանցից բխող հետագա քայլերը նախանշելու նպատակով՝ ՀՀ արդարադատության նախարարության և ՀՀ առողջապահության նախարարության ներկայացուցիչների միջև բազմիցս իրականացվել էին աշխատանքային քննարկումներ: 
Ըստ այդմ, 2021 թվականի ընթացում ՀՀ արդարադատության նախարարության կողմից մշակվել, շրջանառվել (այդ թվում՝ ՀՀ առողջապահության նախարարություն) և ՀՀ կառավարության 2021 թվականի նոյեմբերի 4-ի N 1818-Ն որոշմամբ (այսուհետ՝ Որոշում) ընդունվել էր «Հայաստանի Հանրապետության կառավարության 2006 թվականի մայիսի 26-ի N 825-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որը մշակելիս հաշվի էին առնվել ՀՀ առողջապահության նախարարության ռևմատոլոգիայի գծով, սրտաբանության գծով, աղեստամոքսաբանության գծով, նյարդաբանության գծով, ինֆեկցիոն հիվանդությունների գծով, հոգեբուժության և բժշկական հոգեբանության գծով, ակնաբանության գծով, էնդոկրինոլոգիայի գծով, թոքաբանության և տուբերկուլոզի, ուռուցքաբանության գծով բժիշկ-խորհրդատուների կարծիքներն իրենց ոլորտային հիվանդությունների վերաբերյալ:
	Վերոնշյալի հաշվառմամբ, խնդրահարույց է Նախագծի հիմնավորման մեջ նշված հետևյալ ձևակերպումը. «2021 թվականի նոյեմբերի 4-ին կատարված փոփոխությունների արդյունքում նշված որոշման Կողմնորոշիչ ցանկը խմբագրվել է, ինչի արդյունքում ցանկում առկա մի շարք ձևակերպումներ կարիք ունեն վերախմբագրվելու, քանի որ շարադրանքները, ընդհանուր առմամբ, չեն բխում դրա բովանդակային պահանջներից, և այդպիսիք կարող են պատճառ հանդիսանալ ոչ օբյեկտիվ և ցանկի ընդհանուր բովանդակային պահանջներին չհամապատասխանող եզրակացությունների կայացմանը՝ պարունակելով նաև կոռուպցիոն ռիսկեր»:
	Այս համատեքստում հարկ է արձանագրել, որ առնվազն արդարացված չէ Նախագիծը մշակողների կողմից նման դիտարկման ներկայացումն այն պայմաններում, երբ ընդամենը 3 ամիս առաջ ՀՀ կառավարության հավանությանն արժանացած Որոշման հենքում դրված են եղել ՀՀ առողջապահության նախարարության նույն բնագավառի բժիշկ-խորհրդատուների (կոնկրետ դեպքում՝ սրտաբանության գծով) կարծիքները:
	Ավելին, Նախագծով առաջարկվում է նոր խմբագրությամբ շարադրել Կողմնորոշիչ ցանկի «Արյան շրջանառության համակարգի հիվանդություններ (I00–I99)» վերտառությամբ «VIII»-րդ գլուխը (այսուհետ՝ Գլուխ), որը նոր խմբագրությամբ էր շարադրվել Որոշմամբ, իսկ դրա համար հիմք էին հանդիսացել ՀՀ առողջապահության նախարարության սրտաբանության գծով բժիշկ-խորհրդատուի կողմից ներկայացված առաջարկները:
	Ամփոփելով վերոգրյալը՝ առաջարկում ենք
1․ վերաձևակերպել Նախագծի հիմնավորումը՝ Որոշմամբ Կողմնորոշիչ ցանկում իրականացված փոփոխությունների վերաբերյալ դիտարկումների մասով:
	Ընդունվել է:
[bookmark: _GoBack]Նախագծի հիմնավորումը խմբագրվել է:
	 

	2. Նախագծով առաջարկվող Կողմնորոշիչ ցանկում փոփոխություններն աշխատանքային կարգով քննարկել «Քրեակատարողական բժշկության կենտրոն» ՊՈԱԿ-ի ներկայացուցիչների հետ, հաշվի առնելով այն հանգամանքը, որ վերջիններս Միջգերատեսչական բժշկական հանձնաժողովի կազմում դատապարտյալների պատժին խոչընդոտող հիվանդությունների վերաբերյալ եզրակացություններ տրամադրելիս անմիջականորեն առնչվում են Կողմնորոշիչ ցանկում առկա հիվանդությունների հետ:
Միաժամանակ, հարկ է նշել, որ նախագծի լրամշակված տարբերակը սահմանված կարգով ներկայացվելու դեպքում ՀՀ արդարադատության նախարարության կողմից «Նորմատիվ իրավական ակտերի մասին» ՀՀ օրենքի 6-րդ հոդվածի պահանջներին համապատասխան կտրամադրվի պետական փորձագիտական եզրակացություն:
	Ընդունվել է:
Նախագիծը քննարկվել է աշխատանքային կարգով և ձևակերպումների տեսանկյունից համաձայնեցվել է համապատասխան մարմնի ներկայացուցիչնրի հետ: 
	

	2. Արդարադատության նախարարություն
	04.04.2022թ․

	
	N 01/27.1/13385-2022

	1. «Հայաստանի Հանրապետության կառավարության 2006 թվականի մայիսի 26-ի թիվ 825-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) ուսումնասիրության արդյունքներով պարզ է դառնում, որ ՀՀ արդարադատության նախարարության կողմից 2022 թվականի փետրվարի 11-ի թիվ N 01/27.1/5879-2022 գրությամբ ներկայացված առաջարկությունը չի ընդունվել նախագիծը մշակողների կողմից այն պատճառաբանությամբ, որ «Նախագծի մշակումը և դրան համարժեք հիմնավորման ձևակերպումն իրականացվել է համապատասխան ոլորտի մասնագետների կողմից»:
Այս համատեքստում հարկ է փաստել, որ նախագիծը մշակողների կողմից վերոնշյալ մեկնաբանությանը ներկայացումն ընդհանրապես վերաբերելի չէ ՀՀ արդարադատության նախարարության կողմից ներկայացված դիտարկումներին:
Ավելին՝ ՀՀ արդարադատության նախարարությունն իր կողմից ներկայացված առաջարկության մեջ կոնկրետ մատնանշում է նույն ոլորտային մասնագետներին, որոնց կարծիքների հիման վրա մշակվել է ինչպես ՀՀ կառավարության 2021 թվականի նոյեմբերի 4-ի N 1818-Ն որոշումը (այսուհետ՝ Որոշում) 4 ամիս առաջ, այնպես էլ նախագիծը: 
Այլ կերպ՝ ՀՀ արդարադատության նախարարությունն առաջարկում է վերաձևակերպել նախագծի հիմնավորումը ՀՀ կառավարության 2006 թվականի մայիսի 26-ի N 825-Ն որոշմամբ սահմանված որպես խափանման միջոց ընտրված կալանքը կամ պատիժը կրելուն խոչընդոտող ծանր հիվանդությունների (խանգարումներ, վիճակներ) կողմնորոշիչ ցանկում (այսուհետ՝ ցանկ) իրականացված փոփոխությունների վերաբերյալ դիտարկումների մասով, քանի որ Որոշումը մշակելիս հաշվի էին առնվել հենց ՀՀ առողջապահության նախարարության ռևմատոլոգիայի գծով, սրտաբանության գծով, աղեստամոքսաբանության գծով, նյարդաբանության գծով, ինֆեկցիոն հիվանդությունների գծով, հոգեբուժության և բժշկական հոգեբանության գծով, ակնաբանության գծով, էնդոկրինոլոգիայի գծով, թոքաբանության և տուբերկուլոզի, ուռուցքաբանության գծով բժիշկ-խորհրդատուների կարծիքներն (ներկայացվում են կից)  իրենց ոլորտային հիվանդությունների վերաբերյալ, և առնվազն արդարացված չէ նախագծի հիմնավորման մեջ նշված հետևյալ ձևակերպումը. «2021 թվականի նոյեմբերի 4-ին կատարված փոփոխությունների արդյունքում նշված որոշման կողմնորոշիչ ցանկը խմբագրվել է, ինչի արդյունքում ցանկում առկա մի շարք ձևակերպումներ կարիք ունեն վերախմբագրվելու, քանի որ շարադրանքները, ընդհանուր առմամբ, չեն բխում դրա բովանդակային պահանջներից, և այդպիսիք կարող են պատճառ հանդիսանալ ոչ օբյեկտիվ և ցանկի ընդհանուր բովանդակային պահանջներին չհամապատասխանող եզրակացությունների կայացմանը՝ պարունակելով նաև կոռուպցիոն ռիսկեր»:
Բացի այդ, նախագծով առաջարկվում է նոր խմբագրությամբ շարադրել ցանկի «Արյան շրջանառության համակարգի հիվանդություններ (I00–I99)» վերտառությամբ VIII-րդ գլուխը, որը նոր խմբագրությամբ էր շարադրվել Որոշմամբ, իսկ դրա համար հիմք էին հանդիսացել ՀՀ առողջապահության նախարարության սրտաբանության գծով բժիշկ-խորհրդատուի կողմից ներկայացված առաջարկները:
	Ամփոփելով վերոգրյալը՝ առաջարկում ենք.
	1. վերաձևակերպել նախագծի հիմնավորումը՝ Որոշմամբ կողմնորոշիչ ցանկում իրականացված փոփոխությունների վերաբերյալ դիտարկումների մասով:
	2. Նախագծով պատշաճ կերպով հիմնավորել VIII-րդ գլխում փոփոխություններ կատարելու անհրաժեշտությունը՝ զուգահեռաբար անդրադարձ կատարելով այն հարցին, թե ինչով է պայմանավորված այն հանգամանքը, որ շուրջ 4 ամիս առաջ ՀՀ կառավարության հավանությանն արժանացած Որոշման շրջանառության փուլում ՀՀ առողջապահության նախարարության կողմից ներկայացվել էին նախագծով առաջարկվող կարգավորումներից տարբերվող  դիտարկումներ:
	Ընդունվել է:
Հիմնավորումը խմբագրվել է:


	 



